
Qishloq hayotiQishloq hayotiQishloq hayotiQishloq hayoti
O`ZBEKISTON  RESPUBLIKASI  IJTIMOIY-IQTISODIY  GAZETASI 1974-yil 1-yanvardan chiqa boshlagan

№ 4 (9272)-son2024-yil 1-fevral, payshanba e-mail: infoqishloqhayoti@yandex.ru              @Qishloqhayoti_gazetasi

2024 yil - Yoshlar va biznesni qo‘llab-quvvatlash yili

£УРИЛИШ ЖАРАЁНЛАРИ £АТЪИЙ НАЗОРАТДА£УРИЛИШ ЖАРАЁНЛАРИ £АТЪИЙ НАЗОРАТДА
АНДИЖОН ВИЛОЯТИ

Ўтган йили мамлакатимизда, шу жумладан, 
Андижон вилоятида ҳам мақсадли дастурлар 
доирасида кўплаб ижтимоий соҳа, инфратузилма 
объектлари ва уй-жойлар барпо этилдики, буларнинг 
барчаси аҳолининг ҳаёт тарзини яхшилашга, турмуш 
фаровонлигини оширишга хизмат қилмоқда. 
Айниқса, туман ва шаҳарларда ҳамда “Янги 
Ўзбекистон” массивларида қурилаётган кўп қаватли 
уйлар кўплаб юртдошларимиз орзуларининг рўёби 
сифатида қад ростламоқда. Вилоятда белгиланган 
дастурга мувофиқ, жами 8139 хонадонли 239 та кўп 
қаватли уйлар қурилиши режалаштирилгани ҳолда 
бугунги кунда 94 таси фойдаланишга қабул қилинган.

Уй-жойларнинг, умуман ижти-
моий соҳа, инфратузилма объект-
ларининг қай даражада сифатли, 
қурилиш меъёрларига қатъий амал 
қилинган ҳолда бунёд этилиши, ал-
батта, қурилиш ишларининг қатъ-

ий назоратига ҳам боғлиқдир. Бу 
эса вилоят Қурилиш ва уй-жой ком-
мунал хўжалиги соҳасида назорат 
қилиш инспекцияси жамоаси зим-
масига катта масъулият юклайди.

(Давоми 3-саҳифада)

Аҳоли билан яқин мулоқотда бўли-
наётгани, мутасаддиларнинг одамлар 
орасида бўлиб, муаммоларни туб илди-
зигача ўрганаётгани ва ижобий ечимига 
эришилаётгани халқимизнинг давлатдан, 
жамият ва ҳаётдан рози бўлишида муҳим 
аҳамият касб этмоқда. Бу борада Ўзбе-
кистон Республикаси Президентининг 
Халқ қабулхоналари фаолиятининг йўлга 
қўйилгани айни муддао бўлди. 

Эътироф этиш ўринлики, ўтган 2023 
йил давомида Ўзбекистон Республикаси 
Президентининг Виртуал қабулхонаси ва 
Халқ қабулхоналари орқали Наманган 
вилояти аҳолиси томонидан 89,1 мингта 
масалага оид мурожаат келиб тушди. Бу 
аввалги йилга нисбатан 9 365 тага ёки 
10 фоизга кам. 

Йил давомида вилоят ҳокимлигининг 
ҳафталик қўшма мажлисларида вилоят 
Халқ қабулхонасининг давлат органлари 
ва ташкилотларни мурожаатлар билан 
ишлаш ҳолати бўйича таҳлилий ва танқи-
дий маълумотлари асосида муҳокамалар 
ўтказиб келинди ва соҳа раҳбарларига 
мунтазам равишда аҳоли ўртасида тарғи-
бот ишларини олиб бориш ва режа-жад-

ТАШАББУСЛАР ТАШАББУСЛАР 
ХАЛ£ МАНФААТИГА ДАХЛДОРХАЛ£ МАНФААТИГА ДАХЛДОР

Мамлакатимизда амалга оширилаётган барча ислоҳотлар замирида халқимизнинг турмуш фаровонлигини  
яхшилаш, аҳоли муаммоларини тез ва самарали ҳал этиш, эҳтиёжмандларни қўллаб-қувватлаш, ҳар бир инсоннинг 

ҳаётдан рози ҳолда ҳаёт кечиришини таъминлашдек эзгу мақсадлар мужассам.

вал асосида аҳоли билан сайёр қабуллар 
ўтказиш, аниқланган асосли муаммо-
ларга ижобий ечим топиш чораларини 
кўриш юзасидан тавсия, кўрсатма ва 
топшириқлар берилди. 

Халқ қабулхоналари ҳузурида ҳуқуқ-
шунослар, маҳалла раислари, зиёлилар, 
ижодкорлар, журналистлар ва блогерлар-
дан таркиб топган “Халқ овози” жамоат-

чилик кенгашлари фаолиятини, 
кенг жамоатчилик вакиллари 
билан самарали мулоқотни 
йўлга қўйиш мақсадида 
ижтимоий тармоқларда 
“Халқ билан мулоқот” 
гуруҳлари очилди.
(Давоми 
2-саҳифада)

Бундай тартиб бошқа 
тадбиркорлик субъектлари 
ва агросаноат кластерлари 
ўртасидаги тенг рақобат 
муҳитининг таъминлани-
шига йўл қўймаётгани сир 
эмас эди.

Президент фармони 
билан бу амалиётга чек 
қўйилди. Энди агросаноат 
кластерлари ер участкала-
рини электрон онлайн аук-
цион савдолари орқали ёки 
йирик инвестиция лойиҳа-
сини амалга ошириш учун 
энг яхши таклифни танлаб 
олиш йўли билан ижарага 
олишлари мумкин.

Ўзбекистон Республика-
си Президенти 2024 йил 18 

январда “Қишлоқ хўжалиги-
га мўлжалланган ер участ-
каларини ижарага бериш 
тартибини такомиллашти-
риш бўйича қўшимча чора- 
тадбирлар тўғрисида”ги 
фармонни имзолади.

Ушбу ҳужжат мамлака-
тимизда кейинги йилларда 
бошланган ер муносабатла-
ри соҳасидаги ислоҳотлар-
ни изчил давом эттиришда 
муҳим аҳамиятга эга. 

Сўзимиз аввалида фар-

моннинг биргина бандига 
қисқача тўхталдик. Қуй-
ида қишлоқ хўжалигига 
мўлжалланган ер участка-
ларини ижарага беришда-
ги янги тартиблар ҳақида 
маълумот беришга ҳаракат 
қиламиз.

– Президентимизнинг 
ушбу фармонини том маъ-
нода мамлакатимиздаги ер 
ислоҳотининг навбатдаги 
босқичи сифатида кўриши-
миз мумкин, – дейди Ўзбе-
кистон Республикаси адлия 
вазири ўринбосари Алишер 
Каримов. – Ҳужжатга кўра, 
2024 йил 1 мартдан бошлаб 
қишлоқ хўжалигига мўлжал-
ланган ер участкаларини 

ижарага беришда янги ме-
ханизм жорий қилинмоқда. 
Энда бундай ер участкалари 
электрон онлайн аукцион 
савдолари орқали 30 йилга 
ижарага берилади. Ер ижа-
рачига бу усулда берилса, 
нархни ошириб бориш та-
мойилига амал қилинади. 
Бунда бошланғич нарх ер 
участкасининг норматив 
қиймати миқдорида бел-
гиланади. 

(Давоми 2-саҳифада)

 Фармон ва шарҳ

ЕР ИЖАРАСИДА
ЯНГИ ТАРТИБ:

ЭЛЕКТРОН ОНЛАЙН 
АУКЦИОН ТИЗИМИ РА£ОБАТ 

МУҐИТИНИ ЯХШИЛАЙДИ
Шу пайтгача агросаноат кластерларига ер 

участкалари Қишлоқ хўжалиги вазирлиги 
ҳамда вилоят ҳокимликлари таклифи 

билан Вазирлар Маҳкамаси томонидан 
тўғридан-тўғри ижарага берилар эди.

ҚАШҚАДАРЁ ВИЛОЯТИ

КИТОБ ВА 
МУАЛЛИФИГА 
ЭҲТИРОМ

Яқинда фахрий педагог 
ва ижодкор Ҳусниддин 
Нуриддиновнинг “Ҳаётимда 
англаганларим” деб ном 
олган 3 та китобининг 
тақдимот маросими ўтказилди. 
Мактабимизда ўтказилган ушбу 
тадбирда олимлар, жамоат 
арбоблари, меҳнат фахрийлари 
ва ёшлар иштирок этди. 

Авваламбор мактабимиз ўқувчи-
лари асар муаллифи ҳаётини акс этти-
рувчи саҳна кўринишларини намойиш 
қилди. Улар адибнинг ёзган китоблари 
ўқувчиларда қандай қизиқиш уйғота-
ётганлигини жонли ижро орқали на-
мойиш қилиб, зални тўлғазиб турган 
китоб ихлосмандларининг қизиқишини 
янада оширдилар. Муаллифнинг ҳаёт 
йўли орқали ёритилган воқеалар ва 
асар қаҳрамонларининг ҳаёти китоб-
хонларнинг кўпчилигига яхши таниш 
бўлганлиги учун ҳам китоб барчада 
катта қизиқиш уйғотди. Тадбирда 
сўз олган сенатор, атоқли олим Абди-
раҳим Эркаев китобга баҳо берар экан 
барчанинг эътиборини асарнинг энг 
муҳим томонларига қаратди: “Илмий 
тарихда одамларнинг ҳаёти тарихий 
воқеалар орқали ёритилади. Бу тарих 
эса  жамиятда ҳукмрон бўлган сиёсатга 
боғланиб қолган бўлади. 

(Давоми 2-саҳифада)

Дастлаб бошқарма бошлиғининг ўрин-
босари Учқун Муродов атиги уч йил аввал 
янгиланган тизимнинг бугунги фаолияти ва 
самаралари ҳақида ахборот берди. Жорий 
йилнинг 1 январь ҳолатига вилоят санитария- 
эпидемиология хизматида 317 нафар врач, 
590 нафар ўрта-махсус маълумотли тиббиёт 
ходими фаолият олиб бормоқда. Радиоло-
гия, вирусология, бактериология, ўта хавфли 
юқумли касалликлар, паразитология, сани-
тария-гигиена лаборатория фаолият кўрсат-
моқда. Вилоятдаги санитария-эпидемиология 
хизмати органлари томонидан аҳолининг 
санитария-эпидемиологик хотиржамлиги ва 
радиацион хавфсизлигини таъминлаш бўйича 
зарур назорат тадбирлари тизим ваколати 
доирасида изчил амалга оширилаяпти.

(Давоми 2-саҳифада)

НАМАНГАН ВИЛОЯТИ

ФИКРЛАР ХИЛМА-ХИЛ,  
МАЈСАД ЯГОНА

Вилоят ҳокимлиги ташаббуси билан санитария-эпидемиологик осойишталик ва жамоат 
саломатлиги  бошқармаси, унинг  шаҳар, туман бўлимлари масъуллари иштирокида ОАВ, 

ижтимоий тармоқлар вакиллари учун матбуот анжумани ташкил этилди.



(Боши 1-саҳифада)
Лекин мемуарлар тарзида ёзилган 

асарларда тарих одамлар ҳаёти орқали 
баён қилинади ва бу жараён ҳеч қандай 
сиёсатга боғлиқ бўлмайди. Шунинг учун 
“Ҳаётимда англаганларим” китоблари 
бевосита муаллифнинг ўзи иштирок 
этган воқеалар, бирга фаолият кўрсат-
ган инсонлар, атрофидаги одамлардан 
эшитган воқеаларга асосланган. Бирор 
кишининг манфаатини кўзда тутмаган-
лиги, одамлар тўғрисида самимий фикр-
лар билдиришга ҳаракат қилинганлиги 
учун ҳам китоб ўқувчиларда қизиқиш 
уйғотиши табиий”.

– Китоб муаллифи Ҳ.Нуриддинов узоқ 
йиллар туман халқ таълими бўлимини 
бошқарди, нафақага чиққач туман ну-
ронийларига бошчилик қилди, – деб гап 
бошлади Қашқадарё вилояти ҳокимининг 
нуронийлар иши бўйича маслаҳатчиси, 
таниқли жамоат арбоби Январ Иноятов. 
– Шу боисдан унинг ёзган китобларини 
бугунги кунда энг зарур китоблар деб 
ҳисоблайман.

Қарши давлат университети профес-
сори, филология фанлари доктори Нафас 
Шодмонов асар тўғрисида фикрларини 
билдирар экан, унда Янги Ўзбекистонни 
бунёд этаётган халқимиз вакилларининг 
энг яхши фазилатлари баён қилинган-
лигига эътиборни қаратди. Ғузорнинг 
оддий қишлоқларида яшаб ўтган ва ҳо-
зир ҳам умр кечираётган одамларнинг 
энг яхши фазилатлари самимий ва жуда 
содда тилда ёритиб берилганлиги билан 
қадрли, дея таъкидлади олим.

– Китоб тақдимотига бағишлаб ўт-
казилаётган мазкур тадбир менда кат-
та қизиқиш ва хурсандчилик уйғотди, 
– деди минбарга чиққан Ўзбекистонда 
хизмат кўрсатган журналист  Чори Ла-
типов. – Туман ҳокими Бекзод Суюнов, 
Республикамизнинг таниқли оқсоқоли 
Январ Иноятов, таниқли олимлар, зиё-
лилар, нуронийлар ва ёшлар бир жойга 
тўпланиб, китоб ҳақида фикр юритар 
экан, бу – мамлакатимизда олиб бори-
лаётган сиёсатнинг қанчалик адолатли 
эканлигидан гувоҳ бериб турибди. Мен 
муаллифнинг ижодини узоқ йиллардан 
буён кузатиб келаман, у кишининг кимё 
фанидан ёзган оммабоп китобини ўқиб, 
юртимизда қанча кишилар шу фанга қи-
зиқиб қолганлигига гувоҳман. Бугун ҳам-
мамизга тақдим этилаётган “Ҳаётимда 
англаганларим” китоби воҳамизнинг 
катта тарихи, десак муболаға бўлмайди.

Лола УСМОНОВА,
Ғузор тумани Убайдулла Уватов номли 

мактаб директори.

(Боши 1-саҳифада)
Бундан ташқари, ўтган йил давомида 

энг кўп эътирозларга сабаб бўлган маса-
лаларни муҳокама қилиш учун Халқ депу-
татлари ҳудудий Кенгашларига секторлар 
ва ташкилотлар раҳбарларининг муро-
жаатлар билан ишлаш ҳолати юзасидан 
58 та, ҳоким ёрдамчилари фаолиятининг 
натижадорлиги тўғрисида 180 та ахборот 
киритилди ва 264 нафар раҳбарнинг ҳи-
соботи эшитилди, 15 та ташкилотнинг 
мурожаатлар билан ишлаш фаолияти ўр-
ганиб борилди. 

Ўрганишлар якунига кўра, тегишли 
давлат идоралари ва ташкилотларига 298 
та тақдимнома, 325 та таклиф ва 893 та 
кўрсатма берилди. Натижада 183 нафар 
ходимга огоҳлантириш, 232 нафарига 
интизомий чора кўрилди, 14 нафари ла-
возимидан озод этилди ва 136 нафари 
маъмурий жавобгарликка тортилди.

Халқ қабулхоналари раҳбарлари  вилоят, 
туман (шаҳар) ҳокимликларида давлат ор-
ганлари ва ташкилотларининг мурожаатлар 
билан ишлаш фаолиятига оид ўтказилган 
76 та муҳокамада иштирок этди. Сектор-
лар, давлат органлари ва ташкилотлари 
раҳбарларининг шахсий, сайёр қабуллари 
Халқ қабулхоналари билан келишилган ва 
тасдиқланган жадваллар асосида ташкил 
этиб келинмоқда.

Ўтган йил давомида 3931 та сайёр ом-
мавий қабуллар ўтказилиб, фуқароларнинг 
16585 та мурожаатидан 13 мингтаси қано-
атлантирилди. 

Шу ўринда айтиб ўтиш жоизки, қа-
булларнинг аниқ жой ва ўз вақтида ўт-
казилмаслиги, бу ҳақда фуқароларнинг 
хабардор бўлмаслиги айнан Президент 
Администрацияси ва бошқа идораларга 
мурожаатларнинг ортиб кетишига сабаб 
бўлмоқда. Бу ва шунга ўхшаш ҳолатларнинг 
олдини олиш мақсадида сайёр қабулларни 
тўғри ташкил этиш, ўтказиш ва самарали 
натижадорликка эришиш юзасидан сек-
торлар раҳбарларига кўрсатмалар бериб 
бориляпти. Ҳозирги кунда сектор раҳбар-
лари томонидан сайёр қабуллар ўтказила-
диган маҳаллага белгиланган муддатдан 1 
соат аввал борилиб, маҳалла кўчалари ва 
аҳоли хонадонларида бўлиб, муаммолар 
ўрганилмоқда.

Дарҳақиқат, сўнгги йилларда ҳар бир 
ҳудудда аҳоли турмуш даражаси юксалиб 
бормоқда. Хусусан, Наманган вилояти 
маҳаллаларида ичимлик суви, ички йўллар 
ва инфраструктура манзиллари қурилиш-
ларига ўтган йили 2,1 трлн. сўм маблағ 
ажратилгани фикримиз далили бўла олади.      

ТАШАББУСЛАР ХАЛ£ МАНФААТИГА ДАХЛДОРТАШАББУСЛАР ХАЛ£ МАНФААТИГА ДАХЛДОР

2023 йилда аҳоли муаммоларини ўрга-
ниш тизимини такомиллаштириш ҳамда 
ушбу соҳадаги илмий-тадқиқот ишлари-
нинг самарадорлигини ошириш борасида 
вилоят Халқ қабулхонасининг ташаббуси 
билан ҳар бир туман (шаҳар)да танланган 
бир маҳаллани ижтимоий-иқтисодий юк-
салтириш, фуқароларнинг муаммоларини 
ҳал этиш орқали мурожаатларни камайти-
риш юзасидан тегишли тавсия ва дастурлар 
ишлаб чиқилди.

Бу борада “Бир халқ қабулхонаси – 
бир маҳалла” мезони асосида Наманган 
шаҳри ва туманлардан маҳаллалар танлаб 
олиниб, хонадонларнинг ташқи ва ички 
фасад қисми, тандир-ўчоқ ва ҳожатхона-
си таъмирланди, томорқалари тартибга 
келтирилди. Кўчалар ободонлаштирилди.

Бундан ташқари, “Энг ораста хонадон”, 
“Энг гулзор хонадон”, “Энг китобхон хона-
дон”, “Энг меҳрибон қайнона”, “Энг спорт-
севар оила”, “Маҳалланинг энг билимдон 
боласи”, “Энг сермаҳсул ўқитувчи” (фанлар 
кесимида), “Энг мазмунли сумалак пиши-
риш кечаси”, “Энг саховатли тадбиркор”, 
“Минифутбол, кўчалараро маҳалла бирин-
чилиги” каби турли кўрик-танловлар ва 
спорт мусоқабалари ўтказилди. 

Президент Администрациясининг топ-
шириғига асосан ва вилоят ҳокимлигининг 
молиявий қўллаб-қувватлаши натижасида 
Мингбулоқ тумани “Қизилқум”, Норин ту-
мани “Қўшариқ”, Тўрақўрғон тумани “Зарб-
дор”, Поп тумани “Нуробод”, Уйчи тумани 

“Гулзор” маҳаллаларида “Обод хонадон”, 
“Обод кўча” ва “Обод маҳалла” мезонлари 
асосида қурилиш ва таъмирлаш ишлари 
амалга оширилди.

Шунингдек, ўтган йилнинг куз ойларида 
вилоят Халқ қабулхонаси ташаббуси билан 
Мингбулоқ тумани “Қизилқум” МФЙнинг 
А. Навоий, Норин тумани “Қўшариқ” МФЙ-
нинг “Мустақиллик”, Тўрақўрғон тумани 
“Зарбдор” МФЙнинг “Адолат”, Поп тумани 
“Нуробод” МФЙнинг “Дўстлик”, Уйчи тума-
ни “Гулзор” МФЙнинг “Шуҳрат” кўчалари 
танлаб олиниб, вилоят Халқ қабулхонаси 
раҳбарлиги ва тавсия-кўрсатмалари асоси-
да ҳудудий Халқ қабулхоналари томонидан  
хонадонларнинг ташқи ва ички фасади, 
тандир-ўчоқ ва ҳожатхонаси тўлиқ таъ-
мирланди, хонадонларнинг олд томонига 
йўлаклар қилинди, аҳоли томорқаларида 
ободонлаштириш ишлари олиб борилиб, 
ҳар бир хонадонда “тўқсонбости” усулида 
зиравор ва сабзавотлар экиш учун иссиқ-
хоналар ташкил этилди.

Ўз навбатида, кўчаларга тунги ёритиш 
қурилмалари ва электр ҳисоблагичлар ўр-
натилиб, тажриба тариқасида тунги ёрит-
гич сарфлаган электр энергиясининг ҳақи 
аҳоли томонидан тўлаш амалиёти жорий 
қилинди.

Энг муҳими, ҳар бир хонадон маъна-
виятининг юксалишига, уларнинг маъна-
вий соҳадаги имкониятларини ривожлан-
тиришга эришяпмиз. Ҳар бир хонадонда 
китоб жавонлари ташкил этилмоқда. Ҳар 

бир оилада хонадон соҳиблари ва фарзанд-
лар қизиқишлари асосида соғломлаштириш 
бурчаклари ташкил этилди, унда турник, 
бокс қопи, шахмат-шашка ҳамда стол тен-
ниси анжомлари жойлаштирилди ҳамда 
кўчаларда ҳар бир хонадон олди қисмига 
экологик маданиятни ошириш мақсадида 
чиқинди ташлаш қутилари ўрнатилди.

Аҳоли ўртасида камбағалликни қисқар-
тириш, ижтимоий ҳимояга муҳтож аҳоли 
қатламини қўллаб-қувватлаш мақсадида 
ҳам ижобий натижаларга эришяпмиз.  Ўт-
ган йилнинг иккинчи ярмида вилоят Халқ 
қабулхонаси ташаббуси билан Президент 
Виртуал ва Халқ қабулхоналарига умуман 
мурожаат қилмаган, давлат ташкилотлари 
ва органларидан ёрдам олмаган, бироқ 
оғир ижтимоий аҳволга тушиб қолган 37 
та оила аниқланди. Бу ташаббус вилоят 
ҳокими томонидан маъқулланиб, туман 
ҳокимликлари ва саховатли тадбиркорлар 
ҳамкорлигида шу 37 та оиланинг уй-жойи 
таъмирдан чиқарилди. 

Дарвоқе, ўтган йилдан буён ҳудудларда 
ижтимоий-маънавий муҳитни яхшилаш, 
аҳоли ўртасида мамлакатимизда амалга 
оширилаётган ислоҳотлар моҳиятини 
тарғиб қилиш мақсадида барча туман(-
шаҳар)ларда “Уч авлод” тадбирлари ташкил 
этиб келинмоқда. 

Вилоятимиз аҳли 2024 йилни кўтаринки 
кайфиятда кутиб олди. Биз ҳам олдимизга 
муҳим вазифаларни қўйганмиз. Улардан 
бири – маҳалла еттилиги орқали хонадон-
бай тарзда ижтимоий сўров орқали фуқа-
роларнинг турли идораларга шахсан келиб 
мурожаат этишларига барҳам берган ҳолда 
уларга ечимларни етказишдир. 

Қолаверса, мурожаатлар билан ишлаш 
самарадорлигини янада ошириш, бу бора-
да энг мақбул фаолият тизимини яратиш, 
ҳудудларни аҳоли рози секторларга ай-
лантириш мақсадида жорий йил давомида 
белгиланган мезонлар ижроси юзасидан 
энг яхши натижаларга эришган 3 нафар-
дан туман (шаҳар) ҳокими, прокурори, 
ИИБ бошлиғи, ДСБ бошлиғи ҳамда Халқ 
қабулхонаси мудирларини рағбат сифатида 
бир ҳафтага чет эл сафарига юбориш ҳамда 
фуқаролар мурожаатлари билан ишлашда 
фаол самарадорликка эришган МФЙ етти-
ликларини моддий рағбатлантириш кўзда 
тутилмоқда.

Бу каби саъй-ҳаракатлар ва эзгу ташаб-
буслар ҳамюртларимизнинг тинч, фаровон 
ҳаёт кечириши, фарзандларимизни Вата-
нимиз равнақига муносиб ҳисса қўшиши, 
оила ва маҳаллаларда соғлом ижтимоий 
муҳит яратилиши, ўз ишига сидқидилдан 
ёндашиб меҳнат қилаётган соҳа вакиллари 
сафини кенгайтиришга хизмат қилиши, 
шубҳасиз.

Баҳодир ЮСУПОВ,
Ўзбекистон Республикаси 

Президентининг Наманган вилоятидаги 
Халқ қабулхонаси мудири.

Мажбурий ижро бюроси 
Жиззах вилояти бошқармаси 
ҳудудий бўлимлар томони-
дан ўтган 2023 йил давомида 
Суд ва бошқа органлар ижро 
ҳужжатларига асосан қарз-
дорликларни тўламасдан, 
қарздорликка қаратилган 
ёки гаров мулкларини реа-
лизация қилишдан яширган 
шахсларнинг 385 та, 35 мил-
лиард 362 миллион сўмлик 
мол-мулкларига, жумладан, 
автотранспорт воситаларига 
қидирув эълон қилинган.

Мазкур қидирувдаги 
мол-мулк ва автотранс-
порт воситаларидан 266 
та 27 миллиард сўмлик 
транспорт воситалари бю-
ронинг Жиззах вилояти бо-
шқармаси қидирув шўъбаси 
ходимлари ҳамда йўл ҳара-
кати хавфсизлиги хизмати 
ходимлари билан ҳамкор-
ликда ўтказилган тадбирлар 
давомида топилиб, жарима 
майдончаларига қўйилган 
ҳамда мавжуд қарздорлик-

лари қопланмаган мулклар 
электрон онлайн аукцион 
савдоларида сотилиб, туш-
ган пуллардан қарздорлик-
лар қопланган. Жумладан, 
бюронинг Ғаллаорол тумани 
бўлими томонидан фуқаро 
Г.Ярқулова суд ҳужжатла-
ри бўйича банк фойдасига 
390 млн. сўм кредит қарзи, 
16 млн. сўм давлат божини 
тўлашдан бўйин товлаб, 
ўзига тегишли бўлган “LADA 
XRAY” автомашинасини хат-
лашдан яширганлиги сабаб-
ли муқаддам автомашинага 
қидирув эълон қилинган. 
Қидирув шўъбаси ходимла-
ри томонидан ўтказилган 
тезкор-қидирув тадбирлари 
натижасида автотранспорт 
Ш.Рашидов туманидан то-
пилиб, жарима майдонча-
сига жойлаштирилди.

Руслан ЯХШИБОЕВ,
МИБнинг Жиззах 

вилояти бошқармаси  
Қидирув шўъбаси катта 

инспектори.

ЕР ИЖАРАСИДА
ЯНГИ ТАРТИБ:

ЭЛЕКТРОН ОНЛАЙН 
АУКЦИОН ТИЗИМИ РА£ОБАТ 

МУҐИТИНИ ЯХШИЛАЙДИ
(Боши 1-саҳифада)
Айтайлик, кимдир ер 

участкаларини ижарага 
бериш бўйича электрон 
онлайн аукцион савдола-
рида ғолиб бўлди. Ғолиб 
ўз навбатида, ер участкаси 
нархини уч йил муддатда 
ҳар ойда тенг улушларда 
бўлиб-бўлиб тўлаш маж-
буриятини олади. Бу тар-
тиб ижтимоий дафтарда 
рўйхатда турадиганларга 
бошқачароқ жорий қилин-
ган.

“Темир дафтар”, “Аёл-
лар дафтари” ва “Ёшлар 
д а ф т а р и ” д а  р ў й х а тд а 
турганлар худди шундай 
аукционда ғолиб бўлса, 
тўловда нисбатан қулай-
роқ тартиб қўлланилади. 
Уларга ер участкаси нар-
хини беш йил муддатга 
тенг улушларда фоизсиз 
бўлиб-бўлиб тўлашга рух-
сат берилмоқда. Бу ўрин-
да ижарага олувчи ердан 
деҳқон хўжалиги, якка 
тартибда боғдорчилик, по-
лизчилик ва чорвачиликни 
юритиш учун фойдалани-
ши лозим.

Фармон билан ер участ-
касини ижарага олганларга 
яна бир муҳим қулайлик 
яратилди. Энди улар ижа-
рага олинган қишлоқ хў-
жалигига мўлжалланган 
ер участкаларини бошқа 
шахсга ижарага бера ола-
ди.

Аниқроқ айтадиган бўл-
сак, ижарачи белгиланган 
ҳуқуқ ва мажбуриятларини 
ер участкасидан фойдала-
ниш мақсадини ўзгартир-
маган ҳолда бошқа шахсга 
ўтказиши мумкин.

Бу жараёнда эътибор 
қаратиш муҳим бўлган 
жиҳатлар бор. Бунда ижа-
рага олувчи ерга ижара 
ҳуқуқини бошқага ўтка-
зишдан олдин ундан ка-
мида уч йил фойдалан-
ган бўлиши керак. Агар 
ер 2021 йилгача бўлган 

 даврда  ҳоким қарори би-
лан олинган бўлса, фойда-
ланилган давр камида беш 
йил бўлиши лозим. Эъти-
бор қаратиш муҳим бўлган 
яна бир томони, ижарага 
олувчи тегишли тўлов маж-
буриятини тўлиқ бажарган 
бўлиши шарт.

– Эски тартибда ҳам 
ижарага олувчи ер участ-
касини гаровга қўйиши 
мумкин эди, – дейди Ўзбе-
кистон Республикаси Ад-
лия вазирлиги бошқарма 
бош маслаҳатчиси Толмас 
Қуроқбоев. – Лекин гаров 
мажбурияти таъминлай 
олинмаган ҳолатда гаровга 
олувчи – тижорат банки 
томонидан ер майдони 
хатлаб қўйиларди. Бу ҳо-
латда ер актив сифатида 
“музлар” эди. Президент 
фармони бу каби жара-
ённи боз ор тамойили 
асосида ерни фуқаролик 
ҳуқуқий муносабатлари-
нинг эркин активи сифа-
тида жорий этиш имкони-
ни берди. Бу нима дегани? 
Ернинг гаровга қўйилган 
қисми учун мажбурият 
таъминланмаганда ер 
қайта ижарага берилиши 
мумкин. Ижарадан тушган 
маблағлар суд ва бошқа 
органлар ҳужжатларини 
ижро этиш тўғрисидаги 
қонунчиликка мувофиқ 
тасдиқланади.

Бир сўз билан айтган-
да, бу ҳужжат мамлакати-
мизда қишлоқ хўжалигига 
мўлжалланган ер участка-
ларини ижарага бериш 
тизимини соддалашти-
риш, жараёнларда шаф-
фофликни таъминлашда 
муҳим аҳамиятга эга. Ерни 
муносибларга топшириш 
самарани, юқори ҳосил-
дорликни таъминлайди. Бу 
юртнинг ободлиги, халқ-
нинг дастурхони тўкинли-
гига хизмат қилади.

Икром АВВАЛБОЕВ,
ЎзА мухбири.

¯идирувдаги
МОЛ-МУЛКЛАР 
ТОПИЛМОҚДА

Бугунги кунда ҳар қандай 
қарз шартнома муносабатлари 
гаровга асосланиши тақозо 
этилмоқда. Қарз олувчи 
шартнома мажбуриятларини 
бажармаган тақдирда Суд 
томонидан қарз гаров мулкига 
қаратилади. Қарздорликка қаратилиши лозим бўлган мол-
мулклар яширилган тақдирда, ушбу мол-мулкка қидирув 
эълон қилинади.

КИТОБ ВА МУАЛЛИФИГА 
ЭҲТИРОМ

(Боши 1-саҳифада)
Юқумли  ва паразитар касалликлар 

профилактикаси, уларнинг олдини олиш 
ва тарқалишига қарши кураш тадбирла-
ри натижасида вилоят аҳолиси ўртасида 
ўта хавфли юқумли касалликлар, жумла-
дан, куйдирги, ўлат, вабо, турли хил ге-
моррагик иситмалар, қутуриш ва бошқа 
касалликларга тўла барҳам берилган. Шу-
нингдек, 13 хил турдаги бошқарилувчи 
юқумли касалликларга қарши аҳолини 
эмлаш ишларининг 97-99 фоизга қадар 
қамраб олиниши барча ҳудудий бўлим-
лар ва эмлаш пунктларини замонавий 
музлатгич ва совутгичлар билан тўлиқ 

таъминлаш, вакцинаторларнинг узлук-
сиз малакасини ошириш ишлари амалга 
оширилмоқда. Вилоят бошқармаси ва 
унинг Учқўрғон тумани бўлими лабора-
ториялари комплекси халқаро стандарт-
лар талаблари асосида аккредитациядан 
ўтказилди. Уйчи ва Поп туманлари лабо-
раториялари комплексини ҳам аккре-
дитациядан ўтказиш учун тайёргарлик 
тадбирлари давом эттирилмоқда. Бошқа 
ҳудудий бўлимлар лабораториялари ҳам 
жорий йилда халқаро стандартлар та-
лабларига мувофиқ, аккредитациядан 
ўтказиш учун  замонавий лаборатория 
жиҳозлари билан таъминланмоқда.

Бошқарма ва бўлим мутасаддилари 
журналистларнинг эришилган самара-
лар билан бир қаторда ҳали олдинда қи-

линиши лозим бўлган ишлар юзасидан 
саволларига атрофлича жавоб қайтар-
дилар. Жумладан, бошқарма бошлиғи 
ўринбосари Дилмурод Эргашевнинг жа-
вобларида баён қилинишича, ўтган йили 
вилоят бўйича овқатдан заҳарланиш ҳо-
дисаси рўйхатга олинмаган. Ошқозон-и-
чак трактидаги бузилиш ҳолатларида 
овқатдан заҳарланишга тахмин қилинган 
ҳолда таом намуналарининг бактерио-
логик лабораториядаги таҳлилларида 
ботулизм қўзғотувчиси аниқланмаган. 
Йил давомида 1506 та даволаш-профи-
лактика, мактаб ва мактабгача таълим 
бошқармасига қарашли муассасалар, 

113 та  тадбиркорлик объектларида тек-
ширишлар ўтказилди. 1174 та қоидабу-
зилишлар юзасидан МЖТКга асосан 2 
миллиард 800 миллион сўмдан ортиқ 
миқдорида жарима қўлланди.  94 та қо-
нунга зид иш бўйича ҳужжатлар судларга 
тақдим қилинди. Аниқланган ҳолатлар 
бўйича 28 та материал МИБга чиқарилди.

Самимий ва ошкора мулоқот якунида 
ҳамкорлик юзасидан таклиф-мулоҳаза-
лар билдирилди. Бошқарма ва бўлим-
лар масъуллари зарур маълумотларни ўз 
вақтида журналистларга етказиш, аҳоли 
билан хабар алмашув борасида, айниқса, 
ижтимоий тармоқлар билан яқин алоқа-
да ишлашга келишиб олинди.

Муҳаммаджон ОБИЛОВ, 
журналист.

ФИКРЛАР ХИЛМА-ХИЛ,  
МАЈСАД ЯГОНА



3“Qishloq hayoti”   l   2024-yil  1-fevral    l   4-son JARAYONМактабгача таълим ташкилоти ва тиббиёт соҳасидаги объектларда аниқланган қурилиш соҳасидаги  
қонунбузарликларни олдини олиш юзасидан “Ягона буюртмачи ҳизмати” ИКга 5 та тақдимнома киритилди

(Боши 1-саҳифада)
– Ўтган йил давомида ушбу ту-

рар-жой объектларида 831 марта 
мониторинг ишлари ўтказилди, – 
дейди Андижон вилояти Қурилиш 
ва уй-жой коммунал хўжалиги 
соҳасида назорат қилиш инспек-
цияси бошлиғи в.в.б Зиёдулло Ум-
маталиев. – Ўтказилган назорат 
тадбирлари давомида аниқланган 
қоидабузарлик ҳолатлари юзаси-
дан буюртмачи, лойиҳа ва пудрат 
ташкилотларига 533 та ёзма кўр-
сатмалар берилиб, буларнинг бар-
часи “Қурилишда давлат назорати” 
миллий ахборот тизимига кири-
тиб борилди. Натижада, 315 та 
кўрсатмадаги қоидабузарликлар 
бартараф қилинди, 52 та ҳолатда 
буюртмачи, лойиҳа ва пудратчи 
ташкилотларнинг масъулларига 
нисбатан маъмурий жарималар 
қўлланилди. 

Худди шунингдек, вилоятда 
ижтимоий ва ишлаб чиқариш 
 инфратузилмасини ривожланти-
риш дастурига мувофиқ белгилан-
ган ишлар ҳам муваффақиятли уд-
даланди. Жами 109 та объект бўлиб, 
жорий йилнинг 10 январ ҳолатига 
79 таси фойдаланишга топширил-
ди, қолганлари эса йилдан йилга 
ўтувчи объектлар ҳисобланади.

Андижон вилояти
Қурилиш жараёнлари қатъий назоратда
Ўтган йили мамлакатимизда, шу жумладан, Андижон вилоятида ҳам 

мақсадли дастурлар доирасида кўплаб ижтимоий соҳа, инфратузилма 
объектлари ва уй-жойлар барпо этилдики, буларнинг барчаси аҳолининг 
ҳаёт тарзини яхшилашга, турмуш фаровонлигини оширишга хизмат 
қилмоқда. Айниқса, туман ва шаҳарларда ҳамда “Янги Ўзбекистон” 
массивларида қурилаётган кўп қаватли уйлар кўплаб юртдошларимиз 
орзуларининг рўёби сифатида қад ростламоқда. Вилоятда белгиланган 
дастурга мувофиқ, жами 8139 хонадонли 239 та кўп қаватли уйлар қу-
рилиши режалаштирилгани ҳолда бугунги кунда 94 таси фойдаланишга 
қабул қилинган.

Инспекция томонидан мазкур 
объектларда 835 маротаба мони-
торинг ишлари ўтказилди. Ўтка-
зилган назорат тадбирлари даво-
мида аниқланган қоидабузарлик 
ҳолатлари юзасидан буюртмачи, 
лойиҳа ва пудрат ташкилотлари-
га 808 та ёзма кўрсатма берилиб, 
шундан 609 тасидаги қоидабу-
зарликлар бартараф қилинган, 
54 та ҳолатда буюртмачи, лойиҳа 

ва пудратчи ташкилотларнинг 
 масъулларига нисбатан маъмурий 
жарималар қўлланилган.

Шунингдек, Мактабгача таъ-
лим ташкилоти ва тиббиёт соҳа-
сидаги объектларда аниқланган 
қурилиш соҳасидаги қонунбузар-
ликларни олдини олиш юзасидан 
“Ягона буюртмачи ҳизмати” ИКга 
5 та тақдимнома киритилди. Си-
фатсиз қурилиш материаллари ва 

буюмлар қўлланилгани юзасидан 
эса тегишли органларга 3 та тақ-
димнома киритилди.

Ўтган йили вилоятда маҳал-
лалар инфратузилмасини янада 
яхшилаш дастури ижроси бўйича 
ҳам кенг кўламли ишлар амалга 
оширилди. Дастурга мувофиқ, 278 
та ичимлик ва оқова сув объект-
лари фойдаланишга топширилган. 
Олтинкўл туманидаги 12-сонли 
мактабнинг жорий йилда фой-
даланишга топширилиши режа-
лаштирилган.

Инспекция томонидан ушбу 
объектларда 499 та мониторинг 
ишлари ўтказилиб, аниқланган 
қоидабузарлик ҳолатлари юзаси-
дан 382 та ёзма кўрсатмалар “Қу-
рилишда давлат назорати” миллий 
ахборот тизимига киритилган ва 
327 та кўрсатмадаги қоидабузар-
ликлар бартараф қилинган, 25 
та ҳолатда буюртмачи, лойиҳа 
ва пудратчи ташкилотларнинг 
 масъулларига нисбатан маъмурий 
жарималар қўлланилган. Қури-
лиш соҳасидаги қонунбузарлик-
ларнинг олдини олиш юзасидан  
буюртмачи ташкилотга 1 та тақ-
димнома киритилган.

Ориф ЖУМАНОВ,
“Qishloq hayoti” мухбири.

Объект номи: “Тошкент шаҳрида-
ги “Давлат санъат музейи” маданий 
мерос объектида реставрация, таъмир-
лаш-тиклаш ишларини бажариш” 

Объектнинг бошланғич нархи, ҚҚС 
билан – 3 308 485 347 сўм (шундан 2024 
йилда ҚҚС билан – 1 500 000 000 сўм, 2025 
йилда ҚҚС билан – 165 424 267 сўм ва қол-
ган ҚҚС билан 1 643 061 080 сўм манзилли 
рўйхат асосида маблағлар ажратилиб, бу-
юртмачининг махсус ҳисоб рақамига ке-
либ тушгандан сўнг молиялаштирилади).

Ишларни тугаллаш муддати – 300 
кун.

Объектни молиялаштириш манбаси: 
Бюджет маблағлари ҳисобидан.

  Бош пудратчи: “Маданий мерос 
объектлари реставрацияси дирекцияси” 
давлат муассасаси.

Манзил: Тошкент шаҳри Миробод ту-
мани Т.Шевченко кўчаси 1-уй.

Таклиф этилган шартлар бўйича тен-
дерда мурожаат билан маҳаллий ва хори-
жий қурилиш ташкилотлари (шунингдек, 
икки ёки ундан ортиқ пудрат ташкилот-
лари биргаликда (консорциум ташкил 
этиш орқали) иштирок этишларига рухсат 
этилмайди, тендер ахборот жадвали (ТАЖ)
га қаранг!

Тендер иштирокчиларига қуйидаги 
талаблар қўйилади:
 фуқаролик-муомала лаёқати ва-

колатлари ва шартнома тузиш ваколати 
борлиги;
 доимий ходимлари, жумладан, 

муҳандис-техник ходимларига эга бўлиши;
 ишлаб турган асосий воситалари, 

шу жумладан, ишлаб чиқариш базаси, ма-
шина ва механизмлар, кичик механизация 
воситаларига эга бўлиши;
 ўз айланма маблағлари билан таъ-

минланганлиги (кўрсаткич 0,2 коэффици-
ентдан кам бўлмаган);

 тўловга қодирлиги (кўрсаткич 1,25 
коэффициентдан кам бўлмаган);
 тендер объектига ўхшаш объект-

ларда ишлаганлик тажрибаси мавжудлиги;
 бажарилган ишлар, шу жумладан, 

ўз кучи билан олдин бажарилган ишлар 
ҳажми ҳақидаги маълумотларни тақдим 
этиш;
 тузилган пудрат шартномаларига 

мувофиқ, қурилишнинг буюртмачиси ва 
фойдаланиш ташкилотларининг хулоса-
лари билан тасдиқланган шаҳарсозлик, 
санитария меъёрлари ва қоидалари, бел-
гиланган муддатларга риоя қилиш ва ба-
жарилган таъмирлаш ишларининг сифати 
тўғрисидаги маълумотлар;
 устав фонди миқдори тўғрисидаги 

маълумотлар.
Агар тендер предмети бўлган иш (хиз-

мат)ларни бажариш билан боғлиқ фаолият 
қонунчиликка биноан лицензияланиши 
зарур бўлса, тендерда иштирок этиш учун 
белгиланган тартибга мувофиқ тегишли 
лицензияга эга бўлган иштирокчиларга 
рухсат этилади. 

Қуйидаги иштирокчиларга тендерда 
иштирок этишга рухсат берилмайди: 

 қайта ташкил этилиш (бўлиниш, қў-
шилиш), тугатиш ёки банкротлик арафа-
сида турганлар; 

 мол-мулки мусодарага олинганлар 
ҳамда муассислик келишув, молиявий 
иштирок, холдинг ва бошқа шаклда ифо-
даланган бевосита ташкилий-ҳуқуқий 
ёки бир-бирига молиявий қарамлиги 
мавжудлар.

Тендер таклифини тайёрлаш ва тақ-
дим этиш учун керакли барча ҳужжатлар 
тендер иштирокчилари учун йўриқномада 
акс эттирилган. 

Тендер иштирокчилари танишиб 
чиқиш ва тендер таклифини тузиш мақ-
садида, тендер предметининг лойиҳа 

ҳужжатлари, хусусан, лойиҳанинг график 
қисми (чизмалари)ни тақдим этилиши 
ҳақида тендер ташкилотчисига мурожаат 
қилишга ҳақлидир.

Буюртмачи ёки тендер ташкилотчи-
си объектнинг лойиҳа ҳужжатларини, 
шунинг дек, унинг график қисмини (чиз-
маларнинг нусхаси ёки электрон варианти)
ни тендер иштирокчиларига уларнинг би-
ринчи талабиданоқ тақдим этишга мажбур.

Иштирокчилар таклифлари ташкилот-
чи томонидан иш кунлари соат 9-00 дан 
18-00 гача қабул қилинади. 

Тендер ташкилотчиси "STROY 
KONSALTING SERVIS" МЧЖга оферта-
ларни тақдим этишнинг охирги муддати 
– оферталарни очиш куни ва вақтигача 
қуйидаги манзилда: Тошкент шаҳри 
Миробод тумани Шаҳрисабз кўчаси 
16 “а”-уй манзилдаги офиси (мўлжал: 
“Агросаноатлойиҳа” МЧЖ маъмурий 
биносининг 504-хонаси). Тел:+99898 
338-83-05.

Талабгор томонидан белгиланган тар-
тибда тендер ҳужжатларини олиш бўйи-
ча буюртманома тендер ташкилотчисига 
топширилган ва тўлов қилинган кундан 2 
кун ичида электрон кўринишда берилади.

Тендер ҳужжатлари битта тўпла-
мининг нархи – 2 500 000 сўм.

Таклифларни топшириш тендер 
иштирокчисининг тендер ҳужжатла-
рида қўйилган талабларни ўргангани 
ва унда кўрсатилган ишларни бажариш, 
ишларнинг физик ҳажмлари, мате риал 
ва конструкциялар ҳажмлари ҳамда 
бошқа шартларга нисбатан лойиҳани 
тугаллашга таъсир этиши мумкин бўл-
ган саволлар йўқлигига далолат ҳисоб-
ланади.

Таклифларни очиш эълон газетада чоп 
этилганидан камида беш иш кунидан сўнг 
ўказилади.

 Эълон

БАРЧА ҚУРИЛИШ ТАШКИЛОТЛАРИ ДИҚҚАТИГА!
“Маданий мерос объектлари реставрацияси дирекцияси” давлат муассасаси  бош пудратчилигидаги қуйидаги объектга 

ёрдамчи пудратчиларни аниқлаш учун ўтказилаётган тендерга иштирокчиларни таклиф этамиз:

Тошкент шаҳар Яшнобод тумани ҳокимлиги ҳу-
зуридаги “Давлат хизматлари маркази” томонидан 
2023 йил 4 декабрда 005058-06 реестр рақами билан 
рўйхатга олинган “BARN RENT GROUP” МЧЖ (СТИР: 
303 759 380) ўз устав фондининг 1 259 597 000 (бир 
миллиард икки юз эллик тўққиз  миллион беш юз тўқ-
сон етти минг) сўмдан 720 994 250 (етти юз йигирма 
миллион тўққиз юз тўқсон тўрт минг икки юз эллик) 
сўмга камайтираётганини маълум қилади. 

Рахматуллин Ренат Шамильевич номига 1993 йил 4 февралда  берилган хонадонга 
эгалик ҳуқуқини берувчи 11-01/1785 сонли Давлат ордери йўқолганлиги муносабати 
билан ҳақиқий эмас деб ҳисобланади.

Абдужаббаров Садриддин Нуриддинович номига 2019 йил 27 июнда  берилган 
хонадонга эгалик ҳуқуқини берувчи 22-05/541 сонли Давлат ордери йўқолганлиги 
муносабати билан ҳақиқий эмас деб ҳисобланади.

Нехайчик Татяна Дмитриевна номига 1992 йил 22 декабрда  берилган хонадонга 
эгалик ҳуқуқини берувчи 08-01/2323 сонли Давлат ордери йўқолганлиги муносабати 
билан ҳақиқий эмас деб ҳисобланади.

Советлар замони. Мамлакатда пахта сиёсати ҳамма нарсадан устун даврлар. Олти 
миллион тонна пахтани териб олиш, уни давлатга топшириш каттаю-кичикнинг фикру-
хаёлини ўғирлаган. Эрта пишиб очилган пахта далаларига айрим бригада ва звенолар 
ҳатто август ойидан теримга тушиб янги йил арафасигача даладан бери келмас, бу иш 
умумхалқ ҳашарига айланиб, ҳатто мактабларнинг катта-кичик синф ўқувчилари ҳам бу 
ишга жалб этилар эди. Бир кило пахта терса ҳам ҳарна-да, давлатимиз хирмони учун, 
деган фикр ҳамманинг онгига ўтириб қолган. Бу жамият учун оддий ҳолга айланиб, ушбу 
сиёсат жонкуярлари ҳаётда ҳам, жамиятда ҳам, жамоада ҳам олдинги сафда эди.

Мактабларда 1 сентябрь куни биринчи 
қўнғироқ тантаналари номигагина бўлар, 
синфхонага бирровга кирилиб, синф раҳ-
барлар томонидан 4-5 кундан сўнг ҳамма 
пахта  теримига деб эълон қилинарди. Шу-
нинг билан барча юқори синф ўқувчилари 
юқорида айтганимдек, то янги йил ара-
фасигача даладан қайтмас эдилар. Тоғли, 
тоғолди туманларининг мактаб ўқувчила-
ри, институт, техникум талабалари вило-
ятимизнинг пахта кўп етиштириладиган 
қуйи (чўл) туманларига сафарбар этилар-
ди. Аҳоли тили билан айтганда “колонна” 
бошланар эди. Бунинг учун вилоятдаги 
барча автокорхоналар автобуслари ва юк 
автомашиналари каби бизнинг автоко-
лоннамиз транспорт воситалари ҳам ҳар 
йили бу “хайрли” ишга сафарбар этиларди. 
Бу жараён ниҳоятда режали бошқарилар 
эди-да!

Қайси бир йили ҳам эди, ёдимда йўқ.  
Сентябрь ойининг охири октябрь ойининг 
бошлари эди, шекилли. Республикамизнинг 
барча жойларида бўлгани каби вилоятимиз 
ва туманимизда ҳам пахта терими авжида. 
Идора ва ташкилотлар ёпилган. Ходимлар 
пахта теришга ўзларига бириктирилган 
хўжаликлар далаларига жўнатилган. Ит 
эгасига боқмайди. Барчанинг диққати паха 
теримига қаратилган. Планни бажариш 
вазифаси қатъий давр талаби эди. Эрталаб 
ўзимизга бириктирилган маршрут бўйи ча 
йўлланмаларни олиб ишга чиқамиз деб 
турганимизда салобатли-салобатли одам-
лар, вилоят автотрестимиз вакиллари, ДАН 
ходимлари катта-кичик, узун-қисқа бўлиб  
кириб келишди ва гараж дарвозасини ёпти-
ришди.

Топшириқ шундай бўлдики, барча 
транспортлар  Яккабоғ туманидан ўқув-
чи ва талабаларни, уйда ўтирган ишсиз 
аҳолини пахта теримига, чўлга олиб келиш 
учун жўнатилади. Тезда барча ҳайдовчи-
ларнинг сафар йўлланмалари (путёвка-
лари) териб олинди ва қайтадан Яккабоғ 
туманига деб ёзилган янги путёвкаларга 
алмаштирилди. Хуллас, олдинда ДАН хо-
димлари йўлбошчилигида Яккабоғ сари 
колонна бўлиб йўлга тушдик. Яккабоғ ту-
мани чорраҳасига боргач, у ерда кутиб 
турган ДАН ходимлари ҳам автобусларга 
ўтириб олдилар. Улар бошчилигида тоғ 
ҳудудидаги қишлоқлар сари йўлга туш-
дик. Тушдан кейин соат учлар чамаси бир 
мактаб ҳовлисига кириб бордик. Мактаб 
ҳовлиси ҳам каттагина экан. Борган 20 
тага яқин автобус ва юк машиналари тар-
тиб билан мактаб биносининг олд томони 
ва спорт майдонига жойлашди. Мактаб 
биноси катта бир боғнинг ичида қурил-
гандек эди, гўё. Ариқлардан зилолдек сув 
шарқираб оқиб турибди. Бинонинг олд 
қисмида арчалар тартиб билан экилган. 
Уларнинг ўртасида турли рангдаги атир-
гуллар барқ уриб очилиб кўзни қувон-
тиради. Ҳар йили экиладиган мавсумий 
гуллар ва райҳонларнинг ифори мактаб 
ҳовлисини қоплаган. Мактаб ҳовлисининг 
деворини ёқалаб ўсган баҳайбат ёнғоқ 
дарахтлари мактаб боғидаги гилос, олча, 
зардоли, олма, гурдоли дарахтларини ҳар 
хил бало-офатлардан сақлаб турганидан 
мағрурлангандек шамолда сокин тебра-
ниб турибди. Боғдаги дарахтларга қўниб 
сайраётган қушлар меҳмонларга хуш кел-
дингиз деяётгандек эди. Жаннатмакон 
боғнинг гўзаллигига, сайроқи қушларнинг 
дилларга малҳам берувчи наволарига маҳ-
лиё бўлиб турганимда узоқлардан бойўғ-
лининг совуқданда совуқ  овози эшитилди. 
Юрагимда аллақандай нохушлик пайдо 
бўлди. Бутун вужудимда кўнгилсизликдан 
дарак берувчи ҳолат сездим. Бу тушкун 
кайфиятдан чиқиш учун ўзимни чалғи-
тишга уриндим ва эътиборимни бошқа 
ҳайдовчиларга қаратдим.  Бироқ, гоҳо 
душман кўнгилга буйруқ бериб ҳам бўл-
мас экан.

Хуллас, ҳайдовчилар ҳам ўзлари бошқа-
рувидаги транспортларни жойлаштириб 
бўлгач оёқ қўлларининг чигилини ёзиш, 

чарчоқларини чиқариш мақсадида мактаб 
ҳудуди билан аста-секин таниша бошла-
ётган эдилар. Бу орада ҳар нарсага  қи-
зиқувчан қишлоқ одамлари, асосан ёшлар  
мактаб ҳовлисига  келиб автобуслар ва юк 
машиналарини томоша қилиб ҳайдовчилар 
билан гурунг қила бошладилар. Тез орада 
мактаб ҳовлиси меҳмонлару, қишлоқ аҳоли-
си билан гавжумлашиб қолди. Кимлардир 
ўзаро суҳбат қилиб бир-бирлари билан 
танишмоқда, яна бир гуруҳ латифагўйлик 
қилиб қийқириб одамларнинг диққатини 
тортса, бошқа бир суҳбатдошлар пахта 
сиёсати, халқаро аҳволдан билимдонлик 
қиларди. 

Қишлоқ одамлари сепсилиб мактаб ҳов-
лисига ҳайдовчиларнинг ўзлари қолди. 
Мактаб маъмурияти, қишлоқ оқсоқоллари 
ҳайдовчиларни меҳмон қилиш тараддуси-
да. Ҳовлига кўчма ўчоқ ўрнатилиб, қозон 
осилди. Соя жойга шолча ташлаб сабзи 
тўғрашга ҳозирлик кўрилди. Ош масал-
лиқлари тайёрлана бошланди.

Ёнғоқнинг айни пишиб, тагига туша-
ётган пайти эмасми зерика бошлаган ҳай-
довчилар энди ёнғоқ теришга ўтдилар. Ёш 
йигитлар дарахтларга чиқиб, катта ёшда-
гилар пастга тушган ёнғоқларни тера бо-
шладилар. Мен ҳам пастга – ариқ ичига, 
йўлакчаларга тушган ёнғоқларни териб, 
тош билан чақиб ея бошладим. Пастда-
гилар ёнғоқ устига чиққанларга, тепада-
гилар пастдан ёнғоқ тераётганларга гап 
отиб ўзаро гурунг, ҳазил-мутойиба қили-
шарди. Қанча вақт ўтди билмайман. Шу 
орада боққа уч нафар фариштадек оппоқ 
кийинган нуронийлар салом бериб кириб 
келдилар. Улар ҳайдовчи-меҳмонлар би-
лан ҳорманг, бор бўлинг қилишиб, дарахт 
устига чиққанларга қарата: одатда ёнғоқ-
ни пастга тушганини терадилар, ёнғоққа 
тош отилмайди, унинг устига чиқиб озор 
берилмайди, бундай қилманглар, ҳушёр 
бўлинглар, бирор бир жароҳат топманглар, 
тушинглар, дейишди.  Нуронийларнинг 
гапини илиб олган баъзи сўзамол йигит-
лар энди бир-бирларига навбат бермасдан 
ўзаро аския қила бошладилар. Нуроний 
чолларнинг бу гапидан кейин вужудимни 
эндигина тарк  эта бошлаган нохушлик 
яна қамраб олди. Ўй-хаёлларга шунчалик 
берилиб кетибманки, нуроний мўйсафид-
ларнинг кўздан ғойиб бўлганларини сезмай 
ҳам қолибман. Улар қаёққа кетди, қачон 
кетди, сирлигича қолди. Бойўғлининг 
мунгли овози, 3 нафар нуроний чолнинг 
сирли кўздан ғойиб бўлиши мендагии ҳа-
дик ва нохушликни қўрқувга айлантирди. 
Аллақандай нохушлик бўлишини кўнглим 
сезиб безовта бўла бошладим. Ҳеч кимга 
билдирмасдан Оллоҳга илтижолар қил-
дим. Лекин буни ҳеч кимга айтолмас эдим. 
Фақат сўзим ўтадиган йигитларнигина 
ёнғоқ дарахтидан тушира олдим, холос.

Намозшом арафасида ош ҳам тайёр 
бўлди. Мезбонлар меҳмонларни мактаб 
ошхонасига таклиф этишди. Меҳмонлар 
қўл-бетларини ювиб, терган ёнғоқларини 
бир-бирлари билан баҳам кўришиб би-
рин-кетин ошхона ўртасига қатор терилган 
столга тузалган дастурхон атрофидан жой 
ола бошладилар. Ҳамма ўтиргач мезбонлар 
лаганларга сузилган ошларни кўтариб дас-
турхонга яқин келганларида қўққисдан 
ошхона шифтидаги электр ёритгич (пла-
фон)ларнинг барчаси бор бўйига узилиб 
дастурхон устига тушиб кетди. Дастурхон 
атрофидагилар тезда ўринларидан туриб 
ўзларини четга олдилар. Ошхона чанг-тў-
зон ичида қолди.   Бир неча сония ичида 
рўй берган бу ҳолатдан ҳам кучли қурқув, 
ҳам ҳайрат бор эди бизда.

Хайриятки, ошхонадагиларни яратган 
Эгам ўзи асради, жонга зарар етмади. Кўн-
глимдан кечган хатар таҳликаси ўтиб кет-
гани шу бўлсин, дедим ичимда пичирлаб. 
Енгил тин олдим. Гапнинг очиғи,  қувониб 
кетдим.  Хаёлимдан ўтгани бўлмади, шу-
кур...

Ҳа, дунёда сир-синоат кўп.
Зокир ЖУМАЕВ

– Олмахон опанинг ашулаларини Ўзбекис-
тондагина эмас балки бошқа қардош элларда 
ҳам севиб тинглайдилар. У ўзига ҳос ширали 
овозга эга бўлган, қўлига тор олиб саҳнага 
чиққан ўзбекистонлик илк аёл хонандалардан 
эди. Онангизни сира ҳаётдан нолиган, тушкун-
ликка тушган пайтлари бўлганми?

– Онам раҳматлик оддий деҳқон қизи эди. 
Эл-юртда қандай машҳурликка чиққан бўлсалар 
ҳаммасига ўзиниинг ҳалол меҳнати билан эриш-
ганлар. Олмахон Ҳайитова Комилжон Отаниёзов 
вафоти (1975)дан кейин буюк ҳофиз асос солган 
Хоразм ашула ва рақс ансамблига ўзи ҳам бош-
қош бўлди. 1995-2002  йилларда Комилжон Ота-
ниёзов номи берилган 5-Хоразм вилоят филармо-
ниясига, 2002-2009 йилларда “Ўзбекнаво” эстрада 
бирлашмасининг вилоят бўлимига етакчилик 
қилди. Онам кўплаб шогирдлар етиштирди, ўнлаб 
ёшларга қўшиқ ва мусиқа санъати илмидан сабоқ 
берди. Бугунги кунда юртимизда довруғ таратган 
кўпгина талант ва иқтидор соҳиблари онамни 
“Бизнинг меҳрибон устозимиз!” дея унинг би-
лан ҳақли равишда фахрланишади. Устоз санъат-
кор, ёқимли ва қудратли, беқиёс овозу маҳорат 
соҳибаси, қатор хорижий давлатларда ижодий 
сафарларда бўлиб, ўзбек, хусусан Хоразм қўшиқ-
чилик санъатининг нечоғли бебаҳо эканлигини, ўз 
иқтидорининг ҳам юксаклигини камоли эҳтиром 
билан намойиш қилиб қайтди.

Олмахон Ҳайитова 1968 йилда “Ўзбекистон 
республикасида хизмат кўрсатган артист”, 1992 
йилда “Ўзбекистон респубикаси халқ артисти” 
1993 йилда эса “Қорақалпоғистон халқ артисти” 
деган шарафли унвонларга мушарраф бўлди. У 
Мустақиллик ва Наврўз умумхалқ байрамлари-
нинг мусиқали дастурларида, бошқа жуда кўплаб  
маданий-маърифий тадбирларда доимий равишда 
фаол иштирок этиб, Истиқлолни, она-Ватанни, 
дўстлик ва қардошликни, халқимизнинг мустақил-
лик йилларидаги асрларга тенг бунёдкорлигини 
фахр-ифтихору мароқ билан жўшиб-тошиб куй-
лади. Унинг қарийб олтмиш йил давомида ўзбек 
қўшиқчилик санъати ривожи-ю олтин хазинасига 
қўшган ҳиссаси, ҳеч шубҳасиз, бағоят катта ва ҳар 

Ammiakli selitra - tez ta’sir etuvchi nitrat shaklidagi, 
tarkibi 34,4 фоиз azotdan iborat bo‘lgan universal azotli 
o‘g‘itdir. Ammiakli selitra o‘g‘iti qishloq xo‘jaligida keng 
qo‘llaniladigan o‘g‘itlardan biridir.  O‘g‘it o‘simliklar 
tomonidan to‘liq va tezda o‘zlashtiriladi, u turli qishloq 
xo‘jaligi ekinlarining o‘sishi, rivojlahishi va hosildorligiga 
samarali ta’sir etadi.

Mahsulot donadorlangan holda ishlab chiqariladi, 
suvda yaxshi eriydi. Ammiakli selitra qo‘shimcha oziqlan-
tirishda qo‘llaniladigan asosiy o‘g‘itlardan biri bo‘lib, 
ayniqsa, kuzgi boshoqli ekinlarni qo‘shimcha oziqlanti-
rishda qo‘llanilishi yuqori samara beradi. 

«Maxam-Chirchiq» aksiyadorlik jamiyati tomonidan 
ishlab chiqarilayotgan ammiakli selitraga brusit kimyoviy 
mahsuloti qo‘shimcha ravishda qo‘shiladi. Bundan asosiy 
maqsad esa mahsulotning mexanik qattiqligini, uzoqroq 
saqlanishini ta’minlash hamda ammiakli selitradagi erkin 
namlikni ushlab qolishdir. Shuningdek, brusit qo‘shilishi 
natijasida mahsulot  donadorligi ta`minlanadi, donalarn-
ing qotib qolishining va maydalanishining oldi olinadi. 
Qo‘shimcha ravishda mahsulot tarkibida kaltsiy va mag-
niy makroelementlari hosil bo‘ladi. Bu elementlar azot-
ning yo‘qolmasligi hamda o‘simliklar tomonidan yaxshi 
o‘zlashtirilishiga xizmat qiladi va ekinlarning o‘zini tutib 
olishi, poyasining mustahkam bo‘lishi, hosilning holati va 
ta’miga ijobiy ta’sir ko‘rsatadi.

AZOTNING 
O‘SIMLIKLARGA TA’SIRI

Azot o‘simliklar o‘sishi va rivojlanishida katta ahami-
yatga ega. Avvalo, u vegetativ massaning o‘sishini tarti-
bga solishga yordam beradi, o‘simliklar metabolizmini 
yaxshilaydi hamda hosildorlikni oshiradi. Makroelement 
poya va barglarning ishlashida muhim rol o‘ynaydi. Azot 
eng faol tarzda ekinlarning poyasi va barglari rivojla-
nayotgan davrda o‘zlashtiriladi. Ma’lumki, tuproqda 
azot yetishmasa, ekinlar o‘sishda orqada qoladi, barglari 
sarg‘ayib, mayda bo‘lib qoladi.

KALTSIYNING 
O‘SIMLIKLARGA TA’SIRI

Kaltsiy o‘simlik ichida sodir bo‘ladigan ko‘plab me-
tabolik jarayonlarda ishtirok etadi. U hujayra devorla-
rining tuzilishini yaxshilash, hujayralarning bo‘linishi 
uchun zarurdir. Kaltsiy uglevodlar va oqsil moddalar 

almashinuviga ham bevosita ta‘sir ko‘rsatadi. Kaltsiyga 
bo‘lgan ehtiyoj o‘sishning dastlabki bosqichlarida nam-
oyon bo‘lib, u ekinlar o‘zini tutib olishi uchun zarurdir. 
Kaltsiy hujayra devorlarining tarkibiga kiradi. Kaltsiy 
suv muvozanatini tartibga soladi, tuproq kislotalarini 
bog‘laydi, o‘simliklarning ildiz tizimining rivojlanishi 
uchun sharoit yaratadi, tuproqdagi ko‘plab birikmalarning 
eruvchanligini yaxshilaydi.

MAGNIYNING 
O‘SIMLIKLARGA TA’SIRI

Magniy har bir o‘simlik hayotida muhim ahamiyatli 
makroelement hisoblanadi. U ekinlarning o‘sishi va rivo-
jlanishini faollashtirishda ishtirok etadi, bu hosilning 
holati va ta’miga ta’sir qiladi.

Magniy makroelementi ayniqsa quyidagi o‘simliklarga 
mos keladi:

Don va boshoqli ekinlar;
Kartoshka;
Soya va boshqa dukkaklilar;
Sabzavot ekinlari;
Mevali daraxtlar.
O‘simliklarda magniy yetishmovchiligi belgilari quy-

idagilar:
Barglarning yuzasida quyuq jigarrang tusdagi dog‘lar 

paydo bo‘ladi.
Qisqa vaqt ichida o‘simliklarning pastki barglari sariq 

rangga ega bo‘ladi.
Eski barglar naychaga o‘raladi va to‘kiladi.
Xavfsizlik talablari: ammiakli selitra xavfi kam 

bo‘lgan moddalar qatoriga kiradi, oksidlovchi hisobla-
nadi, hamda yong‘in xavfi bor. Inson organizmiga ta’siri 
bo‘yicha xavflilikning 4-sinfiga taalluqlidir.

Qadoqlash: mahsulot (50-0,5) kg.li polipropilen 
qoplarga va 1 tonnali big-beglarga joylanadi.

Tashish: transportning barcha turlarida, ushbu trans-
port turiga amal qiladigan yuklarni tashish qoidalariga 
muvofiq qoplangan va to‘kilgan holda tashiladi.

Saqlash: boshqa material va moddalardan alohida, 
mahsulotni namlanishidan saqlaydigan yopiq, quruq va 
toza omborlarda saqlanadi.

Kafolatlangan saqlash muddati: tayyorlangan kun-
dan boshlab 6 oy.

A g r o k i m y o v i y  y a r o q l i l i k  m u d d a t i  –  
cheklanmagan.

қанча таҳсинга муносибдир.
Онажоним оилада бировнинг устидан у менга 

бундай деди, ундай деди деб асло гап-сўз қилмас-
ди. Ишдаги гап фақат ишида қоларди. Оилада 
меҳрибон она эди. Асло тушкунликка тушмасди. 
Аммо биз буни бировлардан, халқдан эшитардик. 
1960 йилларда онажоним эндигина санъат ола-
мига кириб келаётган ёш хонанда бўлса-да, унга 
қарши аччиқ-аламли гап сўзлар: “Қизил Ўзбекис-
тон” газетасида босиб чиқилган фельетон унинг 
юрагида пайдо бўлган илк чандиқлардан бири 
эди. Фелъетонни унинг ўзи жўшиб, фарёд билан 
айтадиган ўз қўшиғидаги ўтли сатрлар билан: 

“Шарманда бўлдим, найлайин?” деб номлаша-
ганди. Беҳаёларча, бешафқатларча, беюзлик ва 
беномуслик билан ёзилган ушбу фельетон асли-
да ҳеч бир фактларга асосланмаган, истеъдодли 
санъаткор боши узра мағзава ағдаришдан иборат 
эди, холос.

– Олмахон опа оилада қандай инсон эдилар?
– Онам гарчи эл таниган машҳур санъаткор 

бўлсалар-да оилада жуда камтар ва оилапарвар 
инсон эдилар. Оилада бир аёл неки қиладиган 
иш бўлса барини ҳеч қийналмай бажарарди. Биз, 
фарзандларини дадам иккаласи оқ ювиб, оқ тараб 
вояга етказдилар.

– Қайси бир ашулалари билан тақиққа туш-
ганлар ёки бунга бошқа сабаблар ҳам бўлган-
ми?

– Бу мавзу оиламизда умуман тилга олинма-
ган. Ё биз билмаганмиз. Аммо кейинчалик эшит-
сак шундай ҳам бўлган экан. Онам бу ҳақда оила-
миз даврасида умуман айтмаган. Ўша даврларда 
кўпчилик эл таниган, унвонли санъаткорларда 
ҳам тақиқлар бўлган экан. Гадонинг душмани 
гадо бўлади дейишадику. Онажонимиз кўчадаги 
гапни уйга “етаклаб” келмасди. Бундай гапларни 
асло сиртига чиқармас, ичига ютарди. Ўзининг 
янги ижодлари билан ҳар доим телевидение орқа-
ли халққа кўриниб турган санъаткорлар бирдан 
кўринмай қолса, халқдан йироқлаштирилса бу 
унинг учун фожиеа аслида. Бундай оғир кун-
ларни онажоним сабр ва матонат билан енгди. 
Ҳақиқат қарор топиб, тақиқлар олиб ташланиб, 
у яна халққа қайтди. Ўз ижодини давом эттирди. 
Аммо биз ҳали ҳанузгача бу жумбоқнинг ечимини 

топа олмаймиз.
– Онангизни тўйларга ҳам чиқармай қўйган 

дейишарди. Бу қанчалик тўғри?
– Ҳар замони бир замон деб бежиз айтишмай-

ди. Онам собиқ совет даврида 1960-1991 йилларда 
ҳам самарали ижод қилди, сиёсатга аралашмасди, 
фақат-фақат халқи учун ижод қиларди. Табиийки 
эл ўзининг севган санъаткорларини тўйларида 
хизмат қилишини хоҳлайди. Ўз фарзандига ўзи 
севган санъаткорларнинг исмини қўяди. Катта 
бўлса тўйига Олмахонни олиб келиб, юртга тўй 
бераман дейди. Эшигингизни қоқиб, “сизни тўйга 
айтиб келдим опа” деб турса. Мухлисларингизга 
боролмайман, деб айта оласизми? Ўша даврларда 
онам ансамблларда раҳбарлик лавозимларида 
фаолият олиб борган. Тўйларга бориб хизмат 
қиладиганларга “отарчи” тағмасини уришган. 
Раҳбарларгаку тўйларга бориш умуман тақиқлан-
ган экан. Онам тўйларда хизмат қилганликлари 
учун кенгашда кўп бора муҳокама бўлганлигини 
эшитгандим.

– Олмахон опа сира соғлигидан шикоят 
қилганми?

– Онам асло соғлигидан шикоят қилмаган. 
Оҳ-воҳ тортиб касал бўлиб ётганини асло эслай-
олмайман. Тўғри, хизматдан келиб “бир кўк чой 
қилиб беринглар, бошим оғрияпти” деб айтарди. 
Босиб-босиб кўк чой ичгач, оилада ҳазил-ҳузул 
билан хорғинлиги чиқиб, яна тетиклашиб кетар-
дилар. Инсон дардини сиртига чиқармай ичига 
ютар, бу дардлар бари бир юракдаги чандиқлар-
ни кўпайтириб боравераркан. Чандиқлар йиғи-
либ-йиғилиб одамзоднинг умрини қисқартирар 
экан-да. Мен буни энди тушуниб етдим.

– Ҳамкасб санъаткорлар ўртасида айрим 
зиддиятлар ҳам бўлиб турганми?

– Йўқ, асло. Хонадонимизга жуда кўп дўстлари, 
устоз-у шогирдлари тез-тез келарди. Айниқса, шо-
гирдларини ҳам моддий ҳам маънавий томонлама 
қўллаб тургувчи эди. Ўзи билан тенгдош санъат-
корларнинг туғилган кунларида, тўй-ҳашамларида 
бориб, бир жуфт ашуласи билан ҳазил-ҳузил қилиб 
табриклаб қайтишни асло канда қилган эмас. 
Гарчи у дўстлари узоқда бўлишса ҳам.

Онажоним мухлисларини, санъатшинаванда 
халқини жуда-жуда севарди. “Инсон бу дунёнинг 
меҳмони, шунинг учун доимо эзгулик, яхшилик 
қилиши керак. Яхшилик қилиш қўлингдан кел-
майдими, асло ёмонлик қилма!”. Бу онажони-
мининг бизларга ва дўстларига айтган сўнгги 
тилаклари эди.

– Мазмунли суҳбатингиз учун ташаккур!
Болтабой Муҳаммад Қурбон

суҳбатлашди.

Юрак

Ўзбекистон ва Қорақалпоғистон халқ артисти, Ўзбекистон ва Қорақалпоғистон халқ артисти, 
раҳматлик Олмахон Ҳайитованинг кенжа қизи, раҳматлик Олмахон Ҳайитованинг кенжа қизи, 
Хоразм вилояти Замахшарий номидаги вилоят Хоразм вилояти Замахшарий номидаги вилоят 
кутубхонасининг ёшлар бўлими бўйича сектор кутубхонасининг ёшлар бўлими бўйича сектор 
мудири Сурайё Мадраҳимова билан суҳбат.мудири Сурайё Мадраҳимова билан суҳбат.

чандиқлари
Havo haroratining pasayishi 

munosabati bilan Toshkent shahar 
FVB isteʼmolchilarni tabiiy gazdan 
foydalanishda ehtiyot choralarini 
koʻrish, isitish moslamalari va 
ovqat tayyorlash jarayonida gaz 
plitalarini qarovsiz qoldirmaslik, 
shuningdek, ventilyatsiya tizimiga 
alohida eʼtibor berish zarurligini 
eslatib oʻtadi. Fuqarolardan gaz 
jihozlari ishlab turgan xonalarda 
dam olishga yoʻl qoʻymaslikni 
va chiroqni yoqishdan oldin gaz 
hidi yoʻqligiga ishonch hosil qilib, 
u aniqlangan holda 104 raqami 
orqali gaz xizmatiga murojaat 
qilishni so‘raydi.

Ma’rufjon SHARIFOV,
Yakkasaroy tumani FVB P va 

NB katta inspektori, kapitan.

TABIIY GAZDAN 
FOYDALANISHDA 
EHTIYOT 
CHORALARINI 
KO‘RING!


